
Umsögn Vestmannaeyjabæjar um frumvarp til laga um breytingu á lögreglulögum 
(fækkun lögregluumdæma o.fl.) nr. 90 frá 1996.
753. mál.

Undirrituð f.h. Vestmannaeyjabæjar sendir allsherjarnefnd Alþingis umsögn 
bæjarins um frumvarp til laga um breytingu á lögreglulögum.

Undirrituð sendir yður svohijóðandi:

a t h u g a s e m d i r

Undirrituð sendir allsherjamefnd ályktun bæjarráðs Vestmannaeyja dags. 19. apríl 
2011 um fyrirliggjandi frumvarp um breytingar á lögreglulögum, þar sem bæjarráð leggst 
algerlega gegn fyrirliggjandi frumvarpi:

„Bœjarráó leggst algerlega gegn fyrirliggjandi frumvarpi um breytingar á 
lögregluumdæmum. Nái frumvarpið fram að ganga mun það skerða sjálfstjórn embœttisins 
í  Vestmannaeyjum. Með tíð og tíma mun það síðan verða til þess að störf og stjörn munu 
sogast frá  Vestmannaeyjum og á höfuðborgarsvæðið.
Þá gerir bœjarráð lika alvarlegar athugasemdir við að frumvarp sem kollvarpar rekstri 
lögregluembœtta í  Vestmannaeyjum og víðar skuli koma fram seint og raun ber vitni og þar 
með takmarka mjög þann tima sem þingmenn fá  til að kynna sér hversu varasamt 
frumvarpið er.
Bœjarráð bendirþingmönnum Suðurlands einnig á a ð n ú  þegar hefur verið gerð sú breyting 
á frumvarpinu að i  stað þess að lögregluembœttum sé fœkkað í  6 eins og áður hafði verið 
kynnt stendur nú til að hafa þau 8 og bœta sérstökum lögregluembœttum við á Vestfjörðum 
og Norðvesturlandl Öllum má Ijöst vera að árangur í  málum sem þessum nœst ekki nema 
fyrir tilstilli þingmanna i  kjördœmum. Bœjarráð skorar á þingmenn Suðurlands að tryggja 
áframhaldandi sjálfastœði lögregluembættisins i  Vestmannaeyjum. ÖU þau rök sem styðja 
tilvist sjálfstæðs embœttis td. á Vestfjörðum eiga enn frekar við um Vestmannaeyjar. “

Við þetta má bæta að það er verulega aðfinnsluvert hjá allsherjarnefnd að senda 
frumvarpið ekki til umsagnar hjá sveitarfélögum vítt og breytt um landið, heldur einungis til 
samtaka sveitarfélaga í einstökum landshlutum. Löggæsla í dreifðum byggðum landsins er 
mikilvægt hagsmunamál íbúa á einstökum stöðum og skipan lögreglumála því eitt af 
grunnstoðum í hverju sveitarfélagi. Alls óvíst er að einstök sveitarfélög komi sjónarmiðum 
sínum nægilega fljótt til samtaka sveitarfélaga á sínu svæði svo þau nái að fylgja t.d. þessu 
frumvarpL ekki síst með tilliti til hins skamma tíma sem er veittur til umsagnar.

Með hliðsjón af ofangreindu er það annarlegt að á sama tima er mikill tjöldi 
umsagnarbeiðna sendur ýmsum stofnunum á höfuðborgarsvæðinu sem alls óljóst er hvaða 
tengingu hafa við skipan lögreglumála úti á landi.

Öllu ofangreindu til viðbótar má bæta við að löggæsla og lögreglustjóm er afar 
mikilvæg í stóru bæjarfélagi eins og Vestmannaeyjum, sem er næst stærsti byggðakjami utan 
við stór-höfuðborgarsvæðið:

1. Almannavarnir. Ekki þarf að fjölyrða að mikilvægt er að stjórn almannavarna, sem 
heyra undir lögreglustjóra sé í sem allra mestri nálægð við íbúa og þá sérstaklega á 
svæði eins og í Vestmannaeyjum. Þetta er augljóst þegar litið er tii þess að þá skiptir 
máli að hafa þekkingu á íbúum, byggðum og staðháttum eins og berlega kom í ljós við 
eldgosið í Eyjafjallajökli, en Vestmannaeyjar eru á erfiðu hafsvæði og þekktu 
eldgosasvæði.

2. Einangrun. í Vestmannaeyjum búa 4200 manns á eyju með afar erfiðum samgöngum 
og löggæsiu verður ekki sinnt með áætlunarferðum úr landi. Lögreglan á slíkum stað 
þarf að hafa nægt aíl til þess að geta brugðist við ýmis konar ástandi og aðstoð getur 
verið lengi á leiðinni. Þá er mikilvægt að full stjóm á lögregluliðinu sé á staðnum en 
ekki í órafjarlægð.

3. Verkefni. Verkefni lögreglu .í Vestmannaeyjum eru oft á tíðum mikil og í skýrslu 
ríkislögreglustjóra kemur fram að tíðni fíkniefnabrota, líkamsárása og ýmissa 
hegingarlagabrota er ár eftir ár hæst eða með þeim hæstu á landinu í Vestmannaeyjum. 
Þá hefur og mun ferðamannastraumur aukast gífurlega með tilkomu Landeyjahafnar og 
annir í lögreglu þá líklega samhliða. Þá eru í Vestmannaeyjum haldnar mjög 
Jjölmennar hátíðir og samkomur, þar sem íbúafjöldi Eyjanna margfaldast um tíma og 
nægir þar að nefna þjóðhátíð Vestmannaeyja, Goslokahátíð og ýmis íþróttamót. Þá ber 
að nefna að í Vestmannaeyjum er ein helsta verstöð landsins og mikil starfsemi tengd 
siglingum til og frá landinu,

4. Störf. Það er fyrirsjáanlegt ef stjóm lögreglu flyst frá Vestmannaeyjum upp á land að 
með þeirri breytingu flytjast sum störf tengd lögreglu einnig upp á land. Þau verkefni 
sem þetta fóík er að vínna, þarf að vinna og er því ekki verið að tala um samlegðaráhrif 
eða neinn spamað í þessu sambandi, heldur einungis tilflutning á störfum. Ibúar 
Vestmannaeyja hafa í allt of miklum mæli þurft að horfa á eftir störfum sem eru tengd 
starfsemi í bæjarfélaginu upp á land á liðnum árum og telja má fremur verkefni að snúa 
þessari þróun við hið snarasta.

Undirrituð ítrekar loks andstöðu Vestmannaeyjabæjar við frumvarpið.

